
Nr. ____ prot								Datë, më, ___.02.2023

Lënda: Në përgjigje të shkresës suaj.

Emër Mbiemër

Në kuadër të implementimit të ligjit “Për të drejtën e informimit”, si dhe në referencë të kërkesës suaj, me nr. 8 prot, datë 13.02.2023, e regjistruar në regjistrin e “Kërkesë/ Ankesë/ Përgjigje”, me nr. 4, ju informojmë brënda afateve te parashikuara nga kuadri ligjor në fuqi, sipas pyetieve të parashtruara për si vijon:

1. Vendodhja e stacioneve Hekurudhore?
Stacionet hekurudhore, në të gjithë rrjetin hekurudhor janë të publikuar në faqen e webit të autoritetit publik “Hekrudha Shqipatre” sh.a (www.hekurudha.al). Vlen të theksojmë që stacionet janë emërtuar sipas vendodhjes së tyre.[footnoteRef:1] [1:  Për më tepër www.hekurudha.al ] 


2. Sa është numri i stacioneve hekurudhore?
Stacionet hekurudhore në Hekurudhën Shqiptare janë 41 (dyzet e një). Me implementimin e projeketeve të reja, ka një studim për rritjen e numrit të tyre për shkak se është projektuar dhe zgjerimi i rrjetit tonë hekurudhor. Kështu përshembull në linjën “Durrës-Tiranë- Rinas”, krahas stacioneve ekzistuese, të cilat janë projektuar të rindërtohen në saj të rehabilimitim total të linjës hekrudhore të lartëpërmendur, është projektuar dhe krijimi i 4 stacioneve të reja hekurudhore, në gjurmën tërësisht të re prej 4.7 km në drejtim të Rinasit dhe në drejtim të stacionit fundor në Tiranë.

3. Sa prej tyre janë aktualisht në funksion?
Aktualiasht në funksion për transportin e pasagjereve janë të gjithë stacionet hekurudhore në drejtimin Shkozet – Elbasan si dhe stacionet hekurudhore në drejtimin Shkodër – Laç.
Për transportin e mallrave janë në funksion stacionet hekurudhore St.Hekurudhor i Bajzës – Stacionin e Gjormit (Laç ). Në këtë drejtim kryhet transporti ndërkombëtar i mallrave.
Po kështu për transpotin e mallrave janë në funksion stacionet hekurudhore në drejtimin Shkozet – Elbasan.
4. Cilat janë intineraret, oraret dhe ditët e operimit të linjave hekurudhore?
Njësia e Biznesit të Udhëtarëve ka përgatitur oraret zyrtate të trafikur hekurudhor të publikura në linkun e bashkëlidhur  https://hekurudha.al/wp-content/uploads/2022/09/DR-EL-1024x749.jpg. 
Në webin e “Hekurudha Shqiptare”, gjeni të publikuar hartën hekrudhore. Një pjesë e konsiderueshme e rrjetit nuk është operative për shkaqe që lidhen me përmirësimit e infrastrukturës hekurdhore. 

5. A ka projekte zhvillimi në infrastrukturën hekurudhore?
I gjithë rrjeti hekurdhor ekzistues është në proçes rivatilizimi dhe po punohet në disa fronte në lidhje me modernizimin e rrjetit hekurudhor shqiptar. Ky proçes është përfshirë në projektet e zhvillimit të rrjetit hekurudhor të Ballkanit Perëndimor, të mbështetur nga Bashkimi Europian nëpërmjet instrumenteve të WBIF. Projektet kryesore janë Rruga 2, Mali i Zi – Shqipëri dhe Korridori VIII.

6. Nëse po, në cilat linja hekurudhore janë këto projekte, çfarë vlere kanë ato dhe kur pritet të përfundojnë?
Në faze implementimi është projekti për rikonstruksionin e linjës hekurudhore “Durrës – Tirana PTT” dhe ndërtimi i linjës hekurudhore për në Aeroportin e Rinasit, me një vlerë prej 69.7 milion Euro.
Gjithashtu, kanë filluar proçedurat për finalizimin e marrëveshjeve së huasë dhe grant-it për rikonstruksionin e linjës hekurudhore “Vorë – Kufi, Hani i Hotit”, me gjatësi 120.2 km. Ky projekt do të financohet nëpërmjet një granti (50% e vlerës së projektit) nga WBIF/BE dhe 50% kredi e butë Banka Europiane për Rindertim dhe Zhvillim (BERZH) dhe Banka Europiane e investimeve (BEI). Vlera e parashikuar e këtij projekti është 267 milion Euro.
Në lidhje me zhvillimet në Koridorin VIII Hekurudhor, është përfunduar nga ana e Konsulentit COWI/IPF hartimi i projektit të zbatimit të linjës hekurudhore “Durrës – Rrogozhinë” prej 35 km e gjatë, dhe jemi në pritje të miratimit të investimit për rikonstruksionin e kësaj linje.
Në fillim të këtij viti, me financim nga BEI, filloi puna në lidhje me hartimin projektit paraprak të zbatimit të linjës hekurudhore “Rrogozhinë – Elbasan – Pogradec”.  Afati i përfundimit të projektit do të jetë 18 (tetëmbëdhjetë) muaj. Me përfundimin e këtij projekti kompletohet ndërtimi i Koridorit të VIII Hekurudhor në territorin e Shqipërisë, duke mundësuar lidhjen hekurudhore të Shqiperisë me Maqedoninë e Veriut.
Përsa i përket lidhjes hekurudhore me Republikën e Kosovës, me fondin e përbashkët prej 1.98 milionë euro të Qeverisë Shqiptare dhe asaj të Kosovës, është në proçes prokurimi “Studimi i Fizibilitetit dhe Projekt-Ideja” për lidhjen hekurudhore Durrës – Prishtinë.
Krahas sa më sipër, nënvizojmë këtu se linja hekurudhore “Durrës-Tiranë- Rinas”, pritet të përfundojë në pranverën e vitit 2024. Një linjë hekrudhore tërësisht e rikonceptuar në lidhje me standartet dhe teknologjinë që pritet të vihet në funksion. Nga ana tjetër kemi një gjurmë tërësisht të re në drejtim të Terminalit të Rinasit, e cila veç vlerës në aspektin e kapaciteteve infrastrukturore, është një gjurmë që duhet të kalojë në një proçedurë shpronësimesh, që kërkojnë kohën dhe kanë një kosto jo të pakët. 
 
*Autoriteti publik “Hekurudha Shqiptare” Sh.A, angazhohet në garantimin e të drejtës së informimit, si garanci Kushtetuese dhe vepron në mbështetje të ligjit “Për të Drejtën e informimit” dhe trajton kërkesën tuaj në përputhje me ligjin nr. 9887 “Për mbrojtjen e të dhënave përsonale”. Për më tepër, mund të aksesoni faqen tonë zyrtare (www.hekrudha.al) , për çdo informacion që interesoheni. 
Mirëpresim çdo kërkesë tjetër nga ana juaj!
Me konsideratë!

	ADMINISTRATORI I SHOQËRISË
	Gentian LIKO

